
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৪



আপন কর্ম্ম করাইবার জন্যে আমাকে ক্রয় করিলেন। তিনি ভাল কর্ত্তা প্রযুক্ত আমাকে দাসত্বহইতে মুক্ত করিলেন। সেই কাল অবধি আমি তাঁহার সহিত বাস করিয়া আসিতেছি।”

 আমেরিকায় যাইবার পূর্ব্বে তোমার নিজ আত্মার বিষয়ে কি রূপ চিন্তা ছিল?

 “সে সময়ে আপন আত্মার বিষয়ে আমার কিছুমাত্র চিন্তা ছিল না। কেননা তখন কেহই আমাকে আত্মার বিষয়ে কোন কথা শিখায় নাই।”

 ভাল, বল দেখি, আমেরিকাতে তোমার আর কি২ ঘটিয়াছিল? তুমি সেখানে কেমন করিয়া গিয়াছিলা?

 “আমার প্রভু আমাকে জাহাজে লইয়া গেলেন। পরে সেখানে এক মাস থাকাতে আমি ঐ ধর্ম্মোপদেশকের কথা শুনিলাম।”

 সেই উপদেশক কি কহিলেন?

 “তিনি আমাকে মহাপাপী কহিলেন।”

 তিনি কি বিশেষ করিয়া তোমাকেই কহিলেন?

 “হাঁ, আমার তদ্রূপ বোধ হইল, আর যত লোক সেখানে তাঁহার কথা শুনিতেছিল তিনি সকলের কাছে আমারই বিষয় কহিলেন।”

 তিনি কি বলিলেন?

 “তিনি আমার অন্তঃকরণের সমূদয় ভাব প্রকাশ করিলেন।”

 তোমার অন্তঃকরণের কি২ ভাব?

 “তিনি আমার পাপ ও অজ্ঞানতা ও অবিশ্বাস জানাইয়া আমাকে কহিলেন, তোমার কোন সুচিন্তা বা সুক্রিয়া কিছুই নাই।”

 তিনি আর কি বলিলেন?

				 এই পাতা শেষ সম্পাদিত হয়েছে ০৬:২৫টার সময়, ৫ সেপ্টেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

